
GOUVÈNÈ CUOMO ANONSE ACHÈVMAN PON SOU CATTARAUGUS CREEK  

 
 
Gouvènè Andrew M. Cuomo jodia te anonse achèvman atan konstriksyon sou youn nan 
pon prensipal sou Cattaraugus Creek. Pwojè $14.6 milyon an te travay pou reyaliyen 
entèseksyon Wout NY 5 ak 438 avèk Wout U.S. 20 nan vil Hanover nan Konte 
Chautauqua, Brant nan Konte Erie ak Teritwa Cattaraugus nan Seneca Peyi Endyen.  
 
“Kenbe enfrastrikti nou yo esansyèl pou byennèt Eta nou an. Nou angaje pou n 
amelyore pon nou yo ki ansyen, sa ki toujou sèvi kòm yon lyen enpòtan nan konte ak 
rejyon yo pou komès ak lwazi,” Gouvènè Cuomo te deklare. “Avèk mezi sekirite ki pi 
amelyore epi ogmante aksè pou otomobilis, siklis ak pyeton yo, rekonstriksyon pon sa a 
pral sèvi Lwès New York pou ane kap vini yo.” 
 
Pon de liy lan chita sou yon nouvo aliyman santye, enkli yon liy vwayaj nan chak 
direksyon avèk yon liy mitan a de vwa nan nò pon an. Gen liy laj akote sou pon an pou 
siklis, e yo te mete twotwa nan toulède pati yo pou pyeton. Gen yon won-pwen modèn 
avèk akomodasyon pyeton ki te ranplase siyalizasyon nan entèseksyon wout 5 New 
York ak 438 avèk Wout U.S. 20. Yon pasrèl sou teritwa Seneca Nasyon Endyen yo te 
konstwi egalman nan kad pwojè a. 
 
Pwojè tankou sa a pral montre angajman Gouvènè a pou rebati enfrastrikti yo nan New 
York. Nouvo plan pou pon sa a te resevwa yon Prim GreenLITES Evergreen nan avril 
2013 ki soti nan Depatman Transpòtasyon Eta New York, ki rekonèt akonplisman ak 
kontribisyon pwojè a nan bi pou amelyore sekirite ak mobilite pandan lap redwi enpak 
sou zòn yo ki sansib a anviwonman. Sa a gen ladan òganize 12 reyinyon patisipasyon 
piblik, entegre ekipman pwojè a pou benefisye siklis ak pyeton yo, epi amelyore aksè 
lapèch nan Cattaraugus Creek. Yon pwogram solid pou ranplase pyebwa, itilizasyon 
teknik tè bio-jeni ak plantasyon tradisyonèl pou restorasyon zòn riveren te jwenn 
rekonesans tou nan prim lan.  
 
Komisyonè Depatman Transpòtasyon Eta New York Matthew Driscoll te deklare, “Sou 
lidèchip Gouvènè Cuomo, Depatman Transpòtasyon Eta New York ap travay 
kolaborativman avèk Seneca Nation ak otorite eli yo pou amelyore enfrastrikti 
transpòtasyon nan Lwès New York pou vwayaj milti-modal. Pwojè sa a bay kominote 
avwazinan yo yon nouvo pon ki pral amelyore kalite lavi pou deseni kap vini yo.”  

Senatè Ameriken Charles E. Schumer te deklare, “Pwogrè sa a make amelyorasyon 
sekirite ak fasilite pou vwayaje nan yon entè-echanj ki istorikman te sous anpil 
pwoblèm. Avèk ouvèti pon sa a nou yon etap ki pi pre pou avanse konvèsyon Wout 17 
Eta New York an Otowout 86 jiska nan zòn Binghamton. Mwen te yon sipòtè pandan 
lontan nan pwojè sa a, e mwen te travy di pou yo te bay lajan federal nan konvèsyon 
wout entè-eta sa a. Map rete tann amelyorasyon kwasans gwo enfrastrikti sa pral pote 
nan rejyon an.” 
 
Senatè Catharine Young te deklare, “Ranplasman Pon Wout 5 New York ak Wout U.S. 
20, ak adisyon nouvo won pwen an nan jonksyon Wout 5, 20 ak 438, se yon pati 
enpòtan nan sekirite alontèm ak planifikasyon ekonomik pou vil Hanover ak kominote 
avwazinan li yo. Nouvo pon an pral akomode yon pi gwo kantite trafik, toulède veyikil ak 
pyeton, e li pral sèvi kominote a pou deseni kap vini yo. Anons jodia ke nouvo estrikti a 
te fini se gwo nouvèl pou rezidan yo nan zòn lan ak biznis yo.” 
 
Manm asanble Andy Goodell te deklare, “Mwen kontan dèske NYS-DOT te anmezi pou 
fini pon enpòtan sa ki pral kenbe sikilasyon an ouvè sou wout 5 ak 20. Pèt Pon sa a ta 
kreye yon sitiyasyon difisil ki ta konpwomèt sekirite, sèvis ijans, ak komès lokal. Mwen 
te apresye tou efò Lejislatè Konte a George Borrello e komisyon vil lokal la dèske yo te 
asire ke pwojè sa a ap resevwa priyorite li merite.” 
 
Yo te bay Union Concrete ak Construction Corporation of West Seneca Kontra 
konstriksyon an, nan Konte Erie nan avril 2013.  

